
Оджалар куню 

хайырлы олсун!!! 

   Эр сене 5 октябрь куню УБМБУ Судакъ шеэри 
больгеси «Къырымтатар тилинде окъуткъан 3 
номералы орта умумтасиль мектеби» нде Оджалар 
кунюне багъышлангъан, мектеп талебелери 
тарафындан азырлангъан тантаналы концерт 
кечириле.
    Бизим мектебимиз энъ эсас тербиевий 
меселелерден бири оларакъ къырымтатар 
халкъынынъ медениети ве урф-адетлерининъ 
янъыдын яратылувыны къайд эте, онынъ ичюн 
концерт программасы къырымтатар шиирлери, 
йырлары ве оюнлары эсасында тизильген. 

   Бугуньки концертимизни «Истидат» 
ансамблининъ оюнджылары яраштырдылар.
Кириште эр бир оджагъа бахшыш берильди. Ана-
бабалар исе оджаларнынъ эмегине 
миннетдарлыкъ бильдирип торт багъышладылар.
    Севимли оджаларымызны Оджалар кунюнен 
джан-юректен хайырлаймыз! Сагълыкъ, бахт, 
мувафакъиет,ишлеринде исе къолайлыкъ, 
макъсаткяр, зийрек ве окъумагъа ынтылгъан 
талебелерни тилейик!! Бизге бильги бергенлери 
ичюн оларгъа       «Сагъ олунъыз!» айтамыз!  



Президент сайлавлары 

   10 октябрь куню мектеп президентининъ сайлавлары 
кечти. Сайлав мунакъашалары 2 октябрь куню 
башладылар. Мектеп президенти ерине 3 намзет иддиа 
этильди: 8-а сыныф талебеси Садлаева Эльмаз ве 10-
нджы сыныф талебелери Амзаева Султание ве 
Эбубекиров Сеитбекир. 

   Сайлавларда эм 
талебелер, эм оджалар, эм 
де намзетлер иштирак 
эттилер. 
   Сайлавлар биткен сонъ 
рейлер эсапланды ве мектеп 
президенти оларакъ 
Эбубекиров Сеитбекир 
Эбазерович сайланды.      
   Маариф ве медениет 
назири оларакъ Амзаева 
Султание, сагълыкъ 
сакълав ве спорт назири 
оларакъ исе Садлаева 
Эльмаз тайин этильди. 

   
  Президентимизни 
хайырлаймыз ве иджадий 
мувафакъиетлерни 
тилеймиз! 
  Сеитбекир - 
мектебимизге мунасип 
президенттир. 
Президентимиз - мектеп 
аятыны даа меракълы ве 
парлакъ япабиледжек 
акъиъкъий бир лидер! 



Мини-футбол 
ярышмалары 

   27 октябрь куню 2006-2007сс. догъгъан 
огъланларымыз Судакъ шеэри больгесининъ мини-
футбол боюнджа командаларынынъ арасында 1 
ерни къазандылар! 
   Кергин бир куреште огъланлар аля бир оюнны, 
къуветли рухны ве гъалебеге ынтылувны 
косьтердилер. Команданынъ капитанына - 
Абдураманов Куртсеитке "Энъ яхшы уджюмджи" 
мукяфаты берильди. 
   Чемпионларымызны ве оларнынъ идманджысыны 
Ибрагимова Февзие Фархадовнаны хайырлаймыз! 
Янъы гъалебелерни къазанмагъа тилеймиз! 

   Бу ярышмада 2012-2013сс. догъгъан 
огъланларымыз 1 ерни, 2010-2011 сс. 
огъланлары исе 2 ерни алдылар. "Энъ 
яхшы уджюмджи" мукяфатыны Салиев 
Мухаммед къазанды. 
Футболджыларымызны ве оларнынъ 
идманджыларыны Павло Юсуф 
Мустафаевични ве Акимова Эльвина 
Мейметовнаны хайырлаймыз! 



Таврида.Арт 
   "Таврида" арт-кластернинъ 
топрагъында Ешиль фестиваль 
кечириледжеги 
себебинен"Таврида.Арт" 
Судакъ шеэрининъ 
мектеплеринде окъугъан 
талебелерини давет этти. 

   Мектебимизнинъ 10-11 
сыныф талебелери де бу 
тедбирге давет этильдилер. 
Талебелер ичюн экскурсия ве 
этрафтаки алемнинъ 
сакъланылмасынен багълы 
тренинг ве субет кечирильди. 
Энъ актив талебелерге 
"Таврида" тарафындан 
бахшышлар берильди. 

